
Saksprotokoll i fylkestinget - 06. og 07.03.2018  
 
Fylkesordførar Anne Gine Hestetun leidde møtet 6. mars, og 7. mars etter kl. 14:10.  
Fylkesvaraordførar Pål Kårbø leidde møtet 7. mars fram til kl. 14:10. 
 
Aud Karin Oen (SV) sette på vegner av SV, KrF, A, V, MDG, Sp og R fram slikt forslag til uttale til 
Justisdepartementet og dei parlamentariske leiarane på Stortinget: 
 

«Fråsegn om den afganske familien som blei pågrepne 23. februar av politiet på Fitjar. 
 
Den afghanske småbarnsfamilien vart pågripen og tekne med politimakt i menighetslokalet til Nytt 
Liv Sunnhordland fredag 23.februar. Politiet var bevæpna med tenestevåpen. Dette har skapt 
sterke reaksjonar frå mange ulike miljø og det med rette. 
 
Medan familien låg og sov vart foreldra tekne med makt og ført ut. Dei tre borna på seks, fire og 
ein baby blei att i lokala medan dei vart påkledde. Dette er born som frå før er traumatiserte. 
 
For å koma seg inn knuste politiet glaset i inngangsdøra. Dette vekkjer assosiasjonar til regime 
som me ikkje vil samanlikna oss med. 
 
Kyrkjeasyl har djupe historiske røter, som vern for forfølgde. Menigheten opplevde gjennom 
denne aksjonen at deira kyrkjerom gjekk frå å vere ein heilag stad til eit rom der maktmisbruk blei 
tillate.  
 
Politiet forsvarar pågripinga med at dette ikkje var eit kyrkjehus. Dette er feil og i kommuneplanen 
er bygget regulert til offentleg eller privat tenesteyting, i matrikkelen er både eigedommen og 
bygget registrert som «bedehus/menighetshus». 
 
I denne saka har menigheten forholdt seg til gjeldande kyrkjeasylpraksis, men desse spelereglane 
vart endra undervegs. Dette er ikkje akseptabelt.  
 
Det er også viktig å presisere at familien som har konvertert frå islam til kristendom hadde budd i 
kyrkjeasyl i 2 månader og tre veker og ikkje 11 månader som det har stått i media.  
 

 Hordaland fylkesting meiner dette er eit brot på kyrkjeasylordninga. 
 

 Hordaland fylkesting ber om at den afghanske familien må få bli i Noreg til saka deira er 
avgjort i rettsapparatet. 

 
 Justisminister Listhaug må snarast orientere og grunngje kvifor aksjonen på Fitjar vart 

gjennomført i strid med etablert praksis når det gjeld kyrkjeasyl.» 
 
På slutten av tingsetet tok fylkestinget stilling til om forslaget skulle realitetsbehandlast. Det var 54 
representantar til stades. Fylkestinget vedtok samrøystes å realitetsbehandle forslaget. 
 
Røysting (forslaget) 
 
Det er 53 representantar til stades. 
 
Oen sitt forslag fekk 36 røyster (A, KrF, Sp, SV, R, V, MDG) og vart vedteke. 
 
Vedtak 
 
Følgjande uttale vert sendt til Justisdepartementet og dei parlamentariske leiarane på Stortinget: 

Fråsegn om den afganske familien som blei pågrepne 23. februar av politiet på Fitjar. 
 
Den afghanske småbarnsfamilien vart pågripen og tekne med politimakt i menighetslokalet til Nytt Liv 
Sunnhordland fredag 23.februar. Politiet var bevæpna med tenestevåpen. Dette har skapt sterke reaksjonar 
frå mange ulike miljø og det med rette. 
 
Medan familien låg og sov vart foreldra tekne med makt og ført ut. Dei tre borna på seks, fire og ein baby 
blei att i lokala medan dei vart påkledde. Dette er born som frå før er traumatiserte. 
 
For å koma seg inn knuste politiet glaset i inngangsdøra. Dette vekkjer assosiasjonar til regime som me 
ikkje vil samanlikna oss med. 
 
Kyrkjeasyl har djupe historiske røter, som vern for forfølgde. Menigheten opplevde gjennom denne 
aksjonen at deira kyrkjerom gjekk frå å vere ein heilag stad til eit rom der maktmisbruk blei tillate.  
 
Politiet forsvarar pågripinga med at dette ikkje var eit kyrkjehus. Dette er feil og i kommuneplanen er bygget 
regulert til offentleg eller privat tenesteyting, i matrikkelen er både eigedommen og bygget registrert som 
«bedehus/menighetshus». 
 
I denne saka har menigheten forholdt seg til gjeldande kyrkjeasylpraksis, men desse spelereglane vart 
endra undervegs. Dette er ikkje akseptabelt.  
 
Det er også viktig å presisere at familien som har konvertert frå islam til kristendom hadde budd i kyrkjeasyl 
i 2 månader og tre veker og ikkje 11 månader som det har stått i media.  
 

 Hordaland fylkesting meiner dette er eit brot på kyrkjeasylordninga. 
 

 Hordaland fylkesting ber om at den afghanske familien må få bli i Noreg til saka deira er avgjort i 
rettsapparatet. 

 
 Justisminister Listhaug må snarast orientere og grunngje kvifor aksjonen på Fitjar vart gjennomført i 

strid med etablert praksis når det gjeld kyrkjeasyl. 
 
 
Fylkesrådmannen orienterte om lovlegkontroll knytt til fylkestinget sitt vedtak i PS 87/17 Endringar i 
«Reglement om godtgjersle til folkevalde i Hordaland fylkeskommune», punkt 5.2.1: 
 

«Erstatning for påførte utgifter, 4. avsnitt vert endra til slik ordlyd: 
 
Oppheld den folkevalde seg utanom fylket vert det berre dekka reiseutgifter frå heimstaden i 
fylket.  
 
Dersom den folkevalde mellombels oppheld seg utanfor fylket på grunn av arbeid, utdanning eller 
på grunn av verneplikt og liknande, skal ein likevel få dekka reiseutgifter. Med mellombels vert det 
lagt til grunn at dette er inntil 2 år. Ein må i kvart høve vurdera totalkostnadane ut frå om det er 
rimeleg å dekka dette og om dei er naudsynte. 
 
Fylkesordføraren kan godkjenna unntak frå dette.» 

 
Jf. PS 126/17 «Lovlegkontroll av vedtak fatta i fylkestinget 3. oktober 2017, sak 87/17».  
 
Kommunal- og moderniseringsdepartementet  har konkludert med følgjande:  

«Departementet har på denne bakgrunnen kome til at fylkestinget sitt vedtak om endringar i punkt 
5.2.1. i reglementet for godtgjerdsle har ein «innholdsmessig mangel», jf. Kommunelova § 59, 
fjerde ledd bokstav a, og at vedtaket skal kjennast ugyldig.» 

 
Hordaland fylkeskommune vil straks endre praksis i tråd med vedtaket. Fylkesrådmannen vil førebu sak til 
fylkestinget i juni om reglementsendring. 
 
 
Presentasjonar 
 
Naturvernforbundet v/Sivert Straume og Gabriel Fliflet heidra fylkeskommunen sitt arbeid med anbod om 
elektriske fergjer med Naturvernforbundet sin Miljøpris for 2017.  
 
Utdeling av Miljøpris Hordaland 2017. 
Prisen vart delt ut av leiaren i utval for miljø og samferdsel, Jon Askeland. 
 
Grunngjeving: 
Miljøpris Hordaland 2017 vert tildelt arbeidet rundt ein tematikk som har fått auka merksemd dei siste åra. 
Matsvinn hjå einskildpersonar og bedrifter og svinn og auka forbruk generelt er både eit stort klimaproblem, 
eit problem for lommeboka og eit ressursfordelingsproblem på verdsbasis. 
 
Miljøpris Hordaland 2017 vert tildelt to dyktige kvinner som har evna å kombinera idealistiske verdiar og 
miljøengasjement med nytt innovativt entreprenørskap. 
 
Mette Nygård Havre (tidlegare kommunikasjonsdirektør i BIR) er leiar av firmaet Grønne Verdier. Gjennom 
firmaet sitt og folkeopplysningsbevegelsen #spisoppmaten har ho verkeleg sett matsvinn på den norske 
agendaen. Ho og familien har titals tusen følgjarar på sosiale medium og er i mediabiletet stadig vekk, t.d. 
på God Morgon Norge, debattar og radiointervju. Ho har fått både Q-meieria(Kavli) og Tine-meieria til å 
endra datomerking frå: " Best før" til "Best før men ikkje dårleg etter". 
 
Kristine Ullaland er CEO og stiftar av Zero Waste Norge AS, eit ungt firma basert på idealistiske verdiar. 
Zero Waste Norge sitt mål er å stoppa utvinning og forbruk av unødvendige ressursar, og dermed spara 
miljøet for dei negative konsekvensane dette fører med seg. Dei er i gang med å utvikla et program med 
særskilt fokus på korleis bedrifter kan redusere svinn, råvarebruk, avfall, 
utslepp og energiforbruk. 
 
Mottakarane av Miljøpris 2017 er gode og inspirerande førebilete til at det nyttar å engasjera seg som 
privatperson i miljøvernarbeidet, og at me alle dermed kan utgjera den viktige skilnaden i å omsetja FN sine 
berekraftmål til lokal handling. I tillegg viser prismottakarane også at miljøvernarbeidet har potensiale for 
innovasjon og grunderskap. 
 


